
O‘ZBEKISTONDA MOLIYAVIY 
TEXNOLOGIYALAR 
SANOATINING RIVOJLANISH 
ISTIQBOLLARI

Rustamov Jasurbek Ravshanbek o‘g‘li
Mustaqil tadqiqotchi

Annotatsiya: O‘zbekiston moliyaviy tizimida raqamli transformatsiya jarayonida Fintech sohasining rivojlanishi muhim 
ahamiyat kasb etmoqda. Ushbu maqola O‘zbekistonda Fintech sohasining rivojlanish omillari va bu sohada amalga 
oshirilayotgan strategiyalarni tahlil qilishga qaratilgan. Maqolada O‘zbekistondagi Fintech sohasining o‘sishi va uni 
rivojlantiruvchi omillar tahlil qilinadi, jumladan, raqamli to‘lov tizimlari, mobil banking va onlayn kreditlash kabi amalga 
oshirilgan o‘zgarishlar va yangiliklar yoritib berilgan. Internet tarmoqlarining rivojlanishi va aholining uyali aloqa imkoni-
yatlarining kengayishi ham Fintech xizmatlaridan foydalanishni yengillashtirmoqda. Tadqiqot natijalariga ko‘ra, O‘zbeki-
stonda Fintech sohasining rivojlanish bosqichlari, hamda ularning natijalari aniqlanadi. Shuningdek, Fintech sohasidagi 
istiqbol prognozi berilgan.

Kalit so‘zlar: Fintech, Kriptovalyuta, Covid – 19, raqamli transformatsiya, sun’iy intellekt, blokcheyn, BNPL, POS, raqamli 
sug‘urta.
Abstract: In the process of digital transformation in the financial system of Uzbekistan, the development of the Fintech 
sector is gaining importance. This article aims to analyze the development factors of the Fintech sector in Uzbekistan 
and the strategies implemented in this sector. The article analyzes the growth of the Fintech sector in Uzbekistan and the 
factors that develop it, including changes and innovations such as digital payment systems, mobile banking and online 
lending. The development of Internet networks and the expansion of the population’s mobile communication capabilities 
are also facilitating the use of Fintech services. According to the results of the research, the development stages of the 
Fintech industry in Uzbekistan and their results are determined. Also, the future forecast in the field of Fintech is given.

Key words:  Fintech, Cryptocurrency, Covid-19, digital transformation, artificial intelligence, blockchain, BNPL, POS, 
digital insurance.
Аннотация: В процессе цифровой трансформации финансовой системы Узбекистана развитие сектора Fintech 
приобретает все большее значение. Целью данной статьи является анализ факторов развития сектора Fintech в 
Узбекистане и стратегий, реализуемых в этом секторе. В статье анализируется рост сектора Fintech в Узбекистане 
и факторы, которые его развивают, включая изменения и инновации, такие как цифровые платежные системы, 
мобильный банкинг и онлайн-кредитование. Развитие сетей Интернет и расширение возможностей мобильной 
связи населения также способствуют использованию финтех-услуг. По результатам исследования определены 
этапы развития финтех-индустрии в Узбекистане и их результаты. Также дан прогноз на будущее в сфере Fintech.

Ключевые слова: Финтех, криптовалюта, Covid-19, цифровая трансформация, искусственный интеллект, блок-
чейн, BNPL, POS, цифровое страхование.

K I R I S H
Butun dunyoda Fintech bozori jadal rivojlanmoqda, raqamli to‘lovlar, raqamli investitsiyalar, raqamli 

kapitalni oshirish, raqamli aktivlar va nobank xizmatlari eng muhim tendentsiyalardan biri sifatida namoyon 
bo‘lmoqda. Raqamli to‘lovlar misli ko‘rilmagan darajaga chiqdi, iste’molchilar o‘zlarining kundalik tranzaksiyalari 
uchun mobil to‘lov yechimlariga tobora ko‘proq tayanmoqda. Shu bilan birga, iste’molchilar raqamli investitsiya 
platformalari ham qiziqish uyg‘otmoqda, odamlar arzon va foydalanish uchun qulay investitsiya variantlarini 
qidirmoqda. Bundan tashqari, raqamli kapitalni jalb qilish startaplar va kichik va o‘rta korxonalar uchun jozi-
bador variantga aylandi, chunki u moliyalashtirishga kirishning samarali usulini ta’minlaydi. Kriptovalyutalar va 
NFT(Non-fungible token)lar kabi raqamli aktivlarning o‘sishi ham investorlar va treyderlar uchun yangi imkoni-
yatlar yaratdi. Nihoyat, nobanklar bugungi raqamli iste’molchilarning ehtiyojlarini qondiradigan innovatsion, 
mijozlarga yo‘naltirilgan yechimlarni taqdim etish orqali an’anaviy bank sanoatiga ancha ta’sir ko‘rsatdi.

SO‘zbekiston moliyaviy tizimida raqamli transformatsiyani oshirishda Fintech sohasining o‘z-o‘zini rivojlan-

tirishi, xususan, smartfonlar va internet tarmoqlarining rivojlanishi, COVID–19 pandemiyasining ta’siri, va dav-
latning qabul qilgan strategiyalari, masalan, “Raqamli O‘zbekiston‒2030” va “Yangi O‘zbekistonni rivojlantirish 
strategiyasi” muhim o‘rin tutadi. Shu bilan birga, O‘zbekistonda Fintech xizmatlaridan asosan pul o‘tkazma-
lari va kundalik to‘lovlarni amalga oshirishda foydalanuvshilar soni keskin oshib bormoqda. Buning natijasida 
keyingi ikki yil mobaynida moliya va bank xizmatlarida Fintech xizmatlarining ulushi keskin oshishi prognoz 
qilinyapti.

A D A B I Y O T L A R  T A H L I L I 
Fintech atamasiga Investopedia saytida quyidagicha ta’rif berilgan. Moliyaviy texnologiya (Fintech) moli-

yaviy xizmatlarni yetkazib berish va ulardan foydalanishni yaxshilash va avtomatlashtirishga intiladigan yangi 
texnologiyalarni tavsiflash uchun ishlatiladi [1]. 

Kelvin Leong va Anna Sung Fintech atamasiga boshqa tomondan ta’rif berishgan. Fintech - turli xil biznes 
sharoitlariga ko‘ra texnologik yechimlarni taklif qilish orqali moliyaviy xizmat ko‘rsatish jarayonlarini yaxshilay-
digan , shu bilan birga yangi biznes modellari yoki yangi bizneslarga olib kelishi mumkin bo‘lgan har qanday 
innovatsion g‘oyalar [2].

Fintech atamasiga Jessica Bennett quyidagi fikrlarni bildirgan. “Fintech” atamasi yillar davomida mavjud 
bo‘lsada, jadal rivojlanayotgan texnologiyalar va ko‘plab yangi fintech kompaniyalar sharoitida sanoatga yan-
gicha qarashga arziydi. Moliyaviy texnologiyalar sanoati moliyaviy xizmatlarni taklif qiluvchi texnologiyaga ega 
firmalarni, shuningdek, to‘g‘ridan-to‘g‘ri moliyaviy institutlarga texnologik xizmatlar ko‘rsatuvchi sub’ektlarni o‘z 
ichiga oladi. Fintech kompaniyalari biznes va iste’molchilar o‘rtasida moliyaviy operatsiyalarni qo‘llab-quvvat-
lash uchun texnologiyadan foydalanadilar [3].

Mastercard kompaniyasining O‘zbekistondagi bosh menejeri Denis Filippov fikricha O‘zbekistonda raqamli 
to‘lovlar jadal sur’atlar bilan o‘sib bormoqda va moliyaviy texnologiyalarning rivojlanishi mamlakatda moliyaviy 
inklyuzivlik, raqamli transformatsiya va iqtisodiy rivojlanishni ta’minlovchi asosiy kuchlardan biri hisoblanadi[4].

M E T O D O L O G I YA
Ushbu maqolada O‘zbekiston moliyaviy sohasidagi Fintech sohasining o‘z-o‘zini rivojlantirish omillari va 

ularning tarixiy konteksti, raqamli transformatsiya va uning xususiyatlari, O‘zbekistonning strategiyalari va das-
turlari, xususan, “Raqamli O‘zbekiston‒2030” va “Yangi O‘zbekistonni rivojlantirish strategiyasi”ning Fintech 
sohasiga ta’siri tahlil qilindi. Shu bilan birga, O‘zbekistondagi Fintech sohasining o‘sishi va uni rivojlantirish 
sabablari, COVID-19 pandemiyasining ta’siri, xususan, raqamli to‘lovlar va investitsiyalar sohasiga olib kelgan 
o‘zgarishlar, Internet tarmoqlarining rivojlanishi va aholining uyali aloqasining kengayishi va Fintech xizmat-
lardan foydalanish imkoniyatlarining o‘sishi empirik usulda tahlil qilindi.

T A H L I L  V A  N A T I J A L A R
Bugungi kunda Fintech bozorining yuqori o‘sishi bir necha omillarga bog‘liq. Birinchidan, smartfonlar va 

internetning tobora ortib borishi raqamli yechimlarni iste’molchilar uchun qulayroq qilib qo‘ydi va bu fintech 
xizmatlariga talabning oshishiga olib keldi. Ikkinchidan, COVID-19 pandemiyasi raqamli to‘lovlar va investit-
siyalarga o‘tishni tezlashtirdi, chunki isteʼmolchilar masofaviy va kontaktsiz tranzaktsiyalarga moslashishga 
majbur bo‘ldi. Uchinchidan, tartibga soluvchi o‘zgarishlar fintech kompaniyalariga an’anaviy moliyaviy institutlar 
bilan yanada teng o‘yin maydonida raqobatlashish imkonini berdi. Nihoyat, sun’iy intellekt va blokcheyn kabi 
texnologiyadagi yutuqlar fintech innovatsiyalari uchun yangi imkoniyatlarni ochib, bozorning yanada o‘sishiga 
turtki bo‘ldi. 

O‘zbekistonda fintech sohasi so‘nggi yillarda sezilarli darajada rivojlandi. Ushbu sohada raqamli to‘lov 
tizimlari, mobil banking va onlayn kreditlash kabi amalga oshirilgan o‘zgarishlar va yangiliklar mamlakatning 
moliyaviy tizimini yanada ilg‘or va raqobatbardosh qilishga qaratilgan. O‘zbekistonda moliyaviy texnologi-
yalarning rivojlanishida hukumatning strategik loyihalari muhim o‘rin tutadi. Shu jumladan, 2013–2020-yillar 
mobaynida axborot-kommunikatsiya tizimi takomillashtirish milliy dasturi ishlab chiqilgan bo‘lib, shu asosida 
tadbirkorlik sub’ektlariga kredit ajratish, qog‘ozga asoslangan hujjatlarni, imzolarni va naqd pullarni raqamlasht-
irishga erishildi. 2017–2021-yillarga belgilangan “Milliy Harakatlar Strategiya”da moliyaviy xizmatlar turlarini 
ko‘paytirish va davlat ishtirokidagi banklar aktsiyalarini xorijiy investorlaga sotish dasturi mamlakatda moliyaviy 
texnologiyalarning rivojlanishiga katta turtki bo‘ldi. 2020–2030-yillarga belgilangan “Raqamli O‘zbekiston–2030” 
strategiyasi va 2022–2026-yillarga belgilangan “Yangi O‘zbekistonni rivojlantirish strategiya”lari O‘zbekiston 
iqtisodiyotida raqamli transformatsiyani amalga oshirishda va raqamli texnologiyaga asoslanga jamiyatni shaki-
lantirish muhim asos bo‘lib turibdi. Bundan tashqari, mamlakatda raqamli iqtisodiyotni yanada rivojlantish maq -

sadida kichik va o‘rta korxonalarda elektron tirojat tizimini rivojlantirish uchun 2023–2027-yillarga belgilangan 
strategiya ishlab chiqilgan.

1-jadval: O‘zbekistonda bank sektori va Fintechni rivojlantirish bo‘yicha strategiyalar[5]

Yillar Fintech va Bank sektori strategiyalari

2013–2020

2013‒2020-yillarda Axborot-kommunikatsiya tizimini rivojlantirish milliy dasturi O‘zbekistonda tadbirkorlik 
sub’ektlariga kredit mablag‘lari oqimini yengillashtirishga yordam berdi. COVID-19 pandemiyasi raqamli 
bank tizimlariga ishonchni mustahkamlashga ham hissa qo‘shdi, chunki qog‘ozga asoslangan joylar, 
imzolar va naqd pul raqamlashtirildi. Bu raqamli integratsiya texnologiyalarning bank sektoriga kiritilishi 
kredit portfelining o‘sishini optimallashtirish va kredit konsentratsiyasi risklarini kamaytirishga asos bo‘ldi. 

2017–2021
Rivojlanishning beshta ustuvor yo‘nalishi bo‘yicha Milliy Harakatlar strategiyasi bank sohasida yangi 
qadam bo‘ldi. Unda davlat ishtirokidagi banklar aktsiyalarini xorijiy investorlarga sotish orqali bankka 
investitsiyalar olib kirish belgilangan.

2020–2030

“Raqamli O‘zbekiston 2030” strategiyasining qabul qilinishi O‘zbekistonning raqamli transformatsiyasi 
yo‘lidagi muhim bosqich bo‘ldi. Strategiya aniq istiqbol, yo‘naltirilgan maqsadlar va hamkorlikdagi 
yondashuvga ega bo‘lgan holda rivojlangan raqamli iqtisodiyot va 2030-yilgacha texnologiyaga 
asoslangan jamiyatning afzalliklaridan foydalanish bilan O‘zbekistonni o‘ziga xos imkoniyatlarga ega 
mamlakatga aylantirishga qaratilgan. 

2022–2026

2022–2026- yillarda Yangi O‘zbekistonni rivojlantirish strategiyasi milliy iqtisodiyotda, sanoatda va 
jamiyatda raqamli transformatsiyani amalga oshirish belgilangan. Shuningdek, raqamli iqtisodiyotni uning 
ulushini kamida 2,5 baravar oshirishni maqsad qilgan. Iqtisodiyotning real sektorida, jumladan, moliya va 
bank sektorida ishlab chiqarish va operatsion jarayonlarni raqamlashtirish darajasini 70 foizga yetkazish 
belgilangan.

2023–2027

Elektron tijorat strategiyasi kichik va o‘rta korxonalarni qo‘llab-quvvatlash orqali rivojlanayotgan raqamli 
iqtisodiyotni yaratishga qaratilgan. Ushbu strategiya Elektron tijorat assotsiatsiyasi va boshqa idoralar 
bilan birgalikda Yevropa Ittifoqi tomonidan moliyalashtirilgan Xalqaro savdo markazining Ready4Trade 
Markaziy Osiyo loyihasi ko‘magida O‘zbekiston Investitsiyalar, sanoat, savdo va Raqamli texnologiyalar 
vazirligi tomonidan ishlab chiqilgan.

Moliyaviy texnologiyalar xizmatlaridan foydalanishda internet tarmoqlari muhim ahamiyat kasb etadi. 2022-
yilda O‘zbekistonda 25 mln jismoniy shaxslar va 1.6 mln yuridik shaxslar internet tarmog‘i bilan ta’minlangan. 
Bu umumiy alohining 77 foizi internet bilan ta’minlanganligini ifodalaydi. Bu ko‘rsatkichlar 2023-yilda yanada 
oshib aholining 83 foizi internet tarmoqlari bilan ta’minlangan(2- jadval). 

2-jadval: O‘zbekiston Respublikasi aholisining internetga kirish tahlili [6]

Yil Jismoniy shaxslar (mln.) Yuridik shaxslar (mln.) Umumiy aloha sonidagi ulushi (foizda)

2018 13 0.4 40

2019 16 0.6 49

2020 19 0.7 58

2021 22 0.9 65

2022 25 1.6 77

2023 29.5 – 83

Mamlakatda 50 dan ortiq internet-provayderlar tarmog‘i mavjud bo‘lib, u Internet xizmatlarini tarqatish 
bo‘yicha Markaziy Osiyoda eng tez rivojlanayotgan mamlakat maqomiga ega. “Uztelecom” AJ, “IST Telecom” 
MCHJ va “Sharq telekom” YAJ lari yuridik va jismoniy shaxslarni internet providerlari bilan ta’minlashda 
yetakchi kompaniyalar hisoblanadi. Uyali aloqadan foydalanuvchilar soni 2018-yilda 22 million (67 foiz)ni tashkil 
qilgan bo‘lsa, ushbu ko‘rsatkich 2023-yilga kelib, 34 million ya’ni umumiy alohidagi ulushi 96 foizni tashkil qil-
gan(3-jadval).

Yil Uyali aloqa abonentlari soni(mln.) Umumiy aholi sonidagi ulushi

2018 22 67%

2019 24 72%

2020 26 77%

2021 29 84%

2022 32 91%

2023 34 96%

O‘zbekistonda 2023-yil 1-yanvar holatiga ko‘ra, 70 dan ortiq fintech kompaniyalari mavjud bo‘lib, ular mobil 
banklar, to‘lov tizimlari, onlayn to‘lov, buy now, pay later(BNPL), point of sale(POS), raqamli sug‘urta xizmat-
larini ko‘rsatuvchi kompaniyalar, texnologik parklar, assotsatsiya va uyushmalar va xalqaro tashkilotlarni o‘z 
ichiga oladi (4-jadval). 

Mamlakatda Fintech xizmatlari shakllanishi va rivojlanishini 3 bosqichga ajratgan holda tahlil qilish mumkin. 
Birinchi bosqich 2004–2011-yilllar oralig‘iga to‘g‘ri keladi. Bu bosqichda birinchi fintech xizmati Uzcard to‘lov 
tizimi shakllangan. Shu bilan birga, yuridik va jismoniy shaxslar uchun onlayn to‘lovlarni amalga oshirish uchun 
Click kompaniyasi o‘z startapini amalga oshirgan. Ikkinchi bosqich 2016–2018-yillarni o‘z ichiga olib, bu davrda 
onlayn to‘lovlar bo‘yicha Payme, Oson va Paynet kompaniyalari bir qancha startaplarni amalga oshirdi. Bundan 
tashqari, kichik va o‘rta biznes hisob – kitoblar va moliya menejmenti uchun xizmat qiluvchi Billz kompani-
yasi o‘z moliyaviy xizmatlarini ko‘rsatishni boshladi. Mahalliy tadbirkorlik sub’ektlariga investitsiyalarni kirituvchi 
xorijiy kompaniyalariga investitsion va strategik konsalting xizmatlarini ko‘rsatuvchi RB Asia kompaniyasi tashkil 
topdi. 2018-yilda hukumat tomonidan mamkalatda raqamli iqtisodiyotni rivojlantirishga katta e’tibor qaratildi. 
Shu yili banklarda tranformatiyalarni amalga oshiruvchi Finextra kompaniyasi tashkil topdi. Uchinchi bosqich 
2019-yildan hozirgi kungacha bo‘lgandarvni o‘z ichiga oladi. Bu davr mamkalatda Fintech xizmatlarini juda 
katta hajmda rivojlantirib yubordi. Birgina 2019-yilning o‘zida mahalliy va xorijga IT xizmalarini ko‘rsatuvchi IT 
kompaniyalarni bir joyga jamlash va ularni qo‘llab quvvatlash maqsadida IT Park tashkil etilgan. Mahalliy to‘lov 
tizimlarini amalga oshiruvchi yana bir Humo kompaniyasi o‘z faoliyatini boshladi. Hozirgi kunda keng tarqalgan 
beshta to‘lov tizimi mavjud – ular Uzcard, Humo, Mastercard, Visa va Union Paylardan iborat (4-jadval).

4-jadval: O‘zbekiston Fintech ekotizimi shakllanishi [8]

Moliyaviy texnologiyalar 
turlari O‘zbekistonda Fintech ekotizimi

Mobil banklar Uzum bank, TBC bank, Zoomrad, Infin bank, Joyda, Ipoteka bank, Milliy, Davr Mobile, 
Multi bank va boshqalar

To‘lov tizimlari Uzcard, Humo, MasterCard, Visa, Union Pay

Onlayn To‘lovlar va Pul 
transferi

Click, Payme, Paynet, Oson, Alif mobi, Humans, Plum, Beepul, Karonapay, Upay, 
Paysend va boshqalar

BNPL xizmatlari Uzum nasiya, Zoodpay, Alif nasiya, Solfy, Anorbank, Unired, Sello, Iman, Open, Allgood

Davlat hokimiyati organlari O‘zbekiston Respublikasi Markaziy banki, Innovatsiyalarni rivojlantirish agentligi, 
Investitsiyalar va tashqi ishlar vazirligi, Raqamli texnologiyalar vazirligi

Texnologik parklari IT Park, Cyber Park, Yashnobod Innovatsiya parki, Inno Texnopark

Blokcheyn tashabbuskorlari Uznex, Lockton, Ravnaq bank, Kapital bank, Mastercard, Uzinfocom

Assotsiatsiya va uyushmalar O‘zbekiston Fintech Assotsiatsiya, UzVC milliy venchur fondi, O‘zbekiston Bank 
Assotsiatsiya, Moliya Bozori Ishtirokchilarning Milliy Uyushmasi

POS ARCA Group, Marta

Venchur kapital Semurg, Sturgeon kapital, UzVC, AloqaVentures, Uzcard Ventures, Most Ventures, 
Uzangels va boshqalar

Raqamli Sug‘urta GROSS, Kapital Sug‘urta, Trust Insurance, Uzbekinvest

Xalqaro tashkilotlar UNDP, ADB, KOICA, IFC, European Bank, The World Bank

2023-yilda mamlakatda ko‘rsatilgan umumiy BNPL va POS xizmatlarining uchdan ikki qismi Uzum Nasiya 
va Alif Nasiyaga to‘g‘ri keladi. Bundan tashqari, ushbu xizmat turlaridan asosan elektronika va maishiy texni-
kilar sotib olish uchun foydalanishgan. 2022-yilda to‘lov tizimlari orqali amalga oshirilgan tranzaksiyalar soni 
17.6 mlntani, umumiy qiymati 446.4 trln so‘mni tashkil qilgan. Ushbu ko‘rsatkich 2023-yilda 35 foizga oshib, 
tranzaksiyalar soni 31.4 mlntaga va amalga oshirilgan to‘lovlar summasi 603.8 trln so‘mni tashkil qilgan. Shun-
ingdek, 2023-yilda QR-online axborot tizimi tomonidan tadbirkorlik sub’yektlariga taqdim qilingan QR kodlar 
soni 2022-yilga nisbatan 3 mingtaga ortib, 100,7 ming donaga yetgan va tranzaksiyalar summasi qariyb 2,5 
barobarga ortib, 137 mlrd so‘mdan 337 mlrd so‘mgacha oshgan. 

1-rasm: 2020–2023-yillarda to‘lov tizimlar orqali amalga oshirilgan tranzaksiyalar soni va qiymati [9]

KPMG tomonidan o‘tkazilgan tadqiqotlar asosidagi prognozlarga ko‘ra, 2027-yilgacha to‘lovlar va o‘tka-
zmalar hajmining ikki baravar oshishi kutilmoqda [10]. Unda asosiy nuqtalar sifatida quyidagilar sanab o‘tilgan:

■ To‘lov tashkilotlariga qo‘yiladigan yangilangan talablar bozor konsolidatsiyasini kuchaytirmoqda;

■ Pul o‘tkazmalarining yillik jami o‘sishi 2027-yilgacha naqd pulsiz operatsiyalar hajmining 22 foizga 
o‘sishiga olib keladi;

■ Naqd pulsiz operatsiyalar (to‘lovlar va o‘tkazmalar) umumiy hajmi 2027-yilga borib 107 milliard dol-
lardan 125 milliard dollargacha bo‘lishi prognoz qilinmoqda;

■ POS (point of sale) moliyalashtirish va BNPL(buy now, pay later) bozorida 2027-yilga kelib tranzaktsi-
yalar hajmining to‘rt baravar oshishi kutilmoqda;

■ POS moliyalashtirish va BNPL tahlili doirasida asosiy ishtirokchilar yalpi tovar hajmi (GMV) bozor 
hajmini 450 million dollardan 500 million dollargacha baholadilar;

■ POS moliyalashtirish va BNPL umumiy bozor hajmi 2027-yilga kelib GMVda 1,5 milliard dollardan 2 
milliard dollargacha bo‘lishi prognoz qilinmoqda.

Umuman olganda, O‘zbekiston moliyaviy sektori so‘nggi yillarda raqamli transformatsiyaga katta e’tibor 
qaratmoqda. Fintech - moliyaviy texnologiyalar sohasi, mamlakatda tez sur’atlar bilan rivojlanib, moliyaviy 
xizmatlarni yengillashtirish, tezlashtirish va yanada xavfsiz qilishga qaratilgan yangi yechimlarni taklif etmoqda. 
Bugungi kungacha O‘zbekistonda raqamli to‘lov tizimlari va mobil banking xizmatlari allaqachon keng tarqaldi. 
Mobil bankingning rivojlanishi bilan birgalikda, aholining ko‘pchiligi kundalik moliyaviy operatsiyalarini smart-
fonlar orqali amalga oshiradi. Click, Payme, Uzcard, Humo kabi to‘lov tizimlari bu jarayonda muhim ro‘l tutyapti. 
Hozirgi kunda ham O‘zbekistonda moliyaviy texnologiyalar sohasining rivojlanishi davom etmoqda. Raqamli 
to‘lov tizimlari, mobil banking, va boshqa moliyaviy texnologiyalar iste’molchilar va tadbirkorlar uchun keng 
imkoniyatlar yaratmoqda. Davlat tomonidan qabul qilingan strategiyalar va internet infratuzilmasining rivojla -
shi, fintech sohasining yanada kengayishiga turtki bermoqda. Bu esa, O‘zbekiston moliyaviy sektorini yanada
ilg‘or va raqobatbardosh qilishga xizmat qiladi.

O‘zbekistonda fintech bozorining rivojlanishi bir nechta muhim omillar va davlat strategiyalari bilan bog‘liq 
bo‘lib, bu mamlakatning raqamli iqtisodiyotga o‘tishini va moliyaviy texnologiyalarni kengaytirishni maqsad qilgan. 
Smartfonlar va internetning keng tarqalishi, COVID-19 pandemiyasining raqamli to‘lovlar va investitsiyalarga 
o‘tishni tezlashtirishi, tartibga soluvchi o‘zgarishlar va texnologiyadagi yutuqlar fintech xizmatlarining o‘sishiga 
kuchli turtki berdi. Davlat tomonidan qabul qilingan strategiyalar, jumladan, “Raqamli O‘zbekiston‒2030” va 
“Yangi O‘zbekistonni rivojlantirish strategiyasi” raqamli iqtisodiyot va texnologiyaga asoslangan jamiyatni shakl-
lantirishga qaratilgan bo‘lib, O‘zbekistonni mintaqadagi ilg‘or moliyaviy texnologiyalar markaziga aylantirishga
xizmat qiladi. Internet va uyali aloqa tarmoqlarining kengayishi, fintech kompaniyalarining ko‘payishi va yangi 
innovatsion texnologiyalarning kiritilishi O‘zbekistonning moliyaviy tizimini yanada ilg‘or va raqobatbardosh qil-
ishda muhim rol o‘ynaydi. O‘zbekistonda fintech xizmatlari orqali amalga oshirilgan tranzaksiyalarning soni va 
umumiy qiymati yil sayin ortib bormoqda, bu esa raqamli to‘lov tizimlarining iqtisodiyotdagi rolini yanada oshi-
radi. O‘zbekistonda fintech bozorining rivojlanishi iqtisodiy o‘sish va raqamli transformatsiyaning muhim tarkibiy 
qismi bo‘lib, mamlakatning iqtisodiyoti va jamiyatida ijobiy o‘zgarishlarga olib kelmoqda. Fintech bozori davom 
etayotgan texnologik taraqqiyot, iste’molchilarning xatti-harakatlarini o‘zgartirish va tartibga soluvchi yordam 
tufayli tez o‘sish traektoriyasini davom ettirishi kutilmoqda. Raqamli to‘lovlar yetakchi tendentsiya bo‘lib qolishi 
mumkin, chunki iste’molchilar mobil to‘lov yechimlarining qulayligi va tezligini tobora ko‘proq afzal ko‘rishmoqda. 
Raqamli investitsiya platformalari ham ommalashib borishi kutilmoqda, chunki ko‘proq odamlar o‘z moliyalarini 
onlayn boshqarishga intilishadi. Bundan tashqari, raqamli aktivlar va nobankning o‘sishi davom etishi mumkin, 
chunki bu tendentsiyalar moliyaviy landshaftni qayta shakllantiradi. Umuman olganda, fintech bozori dinamik va 
innovatsion bo‘lib qolishi kutilmoqda, bunda iste’molchilarning o‘zgaruvchan ehtiyojlarini qondirish uchun yangi 
yechimlar va xizmatlar paydo bo‘ladi.

